
Depatman Sante Piblik Massachusetts (DPH)
Selebre an sekirite pou pwoteje sante w 

Sèvi ak konsèy DPH sa yo pou rete an sante pandan Koup di Mond 2026 la. 
Pwoteje tèt ou kont solèy ak chalè 
Bwè dlo pandan tout jounen an menm lè ou pa swaf. Kafe, soda ak alkòl ka dezidrate ou, kidonk bwè dlo apre w fin bwè yo.  
Chèche lonbray epi pa rete nan solèy la nèt ale. Sèvi ak èkondisyone si genyen. Sinon, sèvi ak vantilatè, pran douch frèt, oswa vizite espas piblik ki gen èkondisyone.  
Mete linèt solèy ak krèm pwotèj kont solèy (SPF omwen 30). Aplike krèm pwotèj kont solèy 15-20 minit anvan ou soti deyò epi ankò chak de zè de tan. Mete rad pwoteksyon ki lejè epi ki pèmèt po a respire pou evite boule solèy.
Limite aktivite deyò yo ant 10 a.m.–4 pm lè sa posib.
Tcheke pou sentòm maladi ki gen rapò ak chalè. Sa yo genyen ladan yo swe anpil, souf kout, vètij, ak plis ankò.
Evite aktivite deyò lè kalite lè a fèb. 
Aprann plis nan mass.gov/ExtremeHeat.
Kenbe manje ou an sekirite
Dlo tiyo nan Massachusetts bon pou bwè. Pou evite tonbe malad akoz manje w: 
Manje manje byen kwit 
Lave fwi ak legim yo  
Kenbe manje a nan yon tanperati ki an sekirite
Evite manje ki ka gate fasil epi ki rete nan tanperati chanm nan oswa pi wo pase li pandan plis pase de zè de tan.
Lave men ou souvan avèk savon ak dlo pandan omwen 20 segonn
Èske ou gen dyare, vomisman, oswa kranp nan vant toudenkou? Chèche swen medikal epi vizite mass.gov/ReportMyMeal 
Evite tik ak piki moustik
Tik ak moustik gendwa pote maladi k ap rann ou malad. Pwoteje tèt ou:
Sèvi ak pwodui EPA apwouve pou repouse tik nenpòt lè w deyò
Mete rad manch long ak chosèt pou pa kite po w deyò lè sa posib 
Tcheke tèt ou ak timoun yo pou wè si gen tik imedyatman ou antre
Benyen pou rense tik yo anvan yo kole
Mete rad ou yo nan sechwa sou gwo tanperati pandan 10 minit pou ede tiye tik yo
Si w jwenn yon tik ki kole sou po w, retire li byen vit 
Pwograme aktivite deyò yon fason pou evite peryòd ant lè solèy pral kouche ak lè solèy pral leve 
Aprann plis nan mass.gov/MosquitoesAndTicks. 
Anpeche maladi respiratwa, lawoujòl, ak lòt maladi enfeksyon
Pran vaksen kont COVID-19, grip ak lawoujòl 
Rete lakay ou (oswa nan otèl ou oswa lojman ou) si ou malad 
Swiv direktiv sou mass.gov/StopTheSpread 
Chèche sentòm COVID-19, grip, lawoujòl, ak lafyèv emorajik viral.
Lave men ou regilyèman avèk savon ak dlo pandan omwen 20 segonn
Fè prevansyon maladi seksyèlman transmisib (IST) lè w sèvi ak kapòt oswa baraj dantè
Pran vaksen ki disponib pou MST tankou epatit A/B ak mpox
Konsidere tretman tankou pwofilaksi anvan oswa apre ekspozisyon pou VIH  
Montre w responsab lè w ap itilize sibstans epi jwe aza.
Nan Massachusetts, moun ki gen 21 an oswa plis ka legalman achte epi itilize alkòl, kanabis, tabak ak nikotin, epi tou parye sou evènman espòtif epi jwe aza nan kazino. Gen restriksyon sou kote ou ka konsome alkòl, kanabis ak tabak/nikotin. Pa egzanp, ou pa ka itilize kanabis an piblik, konsome alkòl nan lari oswa nan transpò piblik, oswa gen resipyan alkòl oswa kanabis ouvè nan machin. 

Lè w ap itilize alkòl ak kanabis, limite konsomasyon an a yon kantite ki an sekirite epi ou pa dwe kondui. Si ou bezwen sipò konsènan itilizasyon sibstans oswa pwoblèm jwèt aza, kontakte Liy Èd la nan (800) 327-5050 oswa helplinema.org. 
Pran konsyans de trafik moun 
Trafik moun ka rive nenpòt ki lè, sa ki genyen ladann gwo evènman nasyonal ak entènasyonal. Massachusetts bay resous ak enfòmasyon pou ede idantifye, rapòte, epi reponn a enkyetid konsènan trafik moun. Aprann plis nan mass.gov/fighting-human-trafficking. Ou kapab kontakte tou Liy Dirèk Nasyonal pou Trafik Moun nan (888) 373-7888 oubyen humantraffickinghotline.org.
Jwenn swen apre yon agresyon seksyèl 
Si ou viktim yon agresyon seksyèl oswa yon vyòl, sèvi ak resous ki soti nan Pwogram Egzaminatè Enfimyè pou Agresyon Seksyèl nan Massachusetts (mass.gov/SANE) ak sant kriz pou vyòl atravè eta a (mass.gov/RapeCrisisCenters) pou jwenn sipò. Sonje byen, nenpòt moun ka sibi yon agresyon seksyèl, epi se pa janm fòt ou. 
Jwenn swen medikal ak swen sante
Pou ijans ki menase lavi w lè w bezwen yon ekip ijans vin jwenn ou, rele 911. Operatè a ap mande w kote w ye a ak ki kalite ijans lan. Rete sou liy lan epi swiv enstriksyon yo. Si w pa kapab konekte ak 911 sou yon telefòn entènasyonal, eseye 112 (nimewo ijans entènasyonal la) oswa mande èd nan men moun ki bò kote w ki gen telefòn Etazini.
Sèlman vizite depatman ijans yon lopital pou maladi grav oswa domaj
Ale nan yon sant swen ijans pou maladi lejè aj domaj minè (jwenn youn sou mass.gov/UrgentCareLocations)
Kontakte Liy Èd Sante Mantal nan (833) 773-2445 oubyen masshelpline.com pou tretman sante mantal ak abi sibstans.
Pran asirans sante vwayaj anvan ou rive
Swen sante Etazini ka trè chè san asirans. Achte yon plan ki kouvri: 
Swen ijans ak ospitalizasyon 
Vizit doktè ak preskripsyon 
Evakyasyon medikal (enpòtan pou ka grav)
Lòt resous
Preparasyon DPH pou koup di mond lan: mass.gov/WorldCupHealt 
Preparasyon pou koup di mond administrasyon Healey-Driscoll la: mass.gov/WorldCup
Boston 26, inisyativ ofisyèl Vil Òganizatè koup di mond lan: bostonfwc26.com     
Mizajou: 28 avril 2026

